Josquin des Prez: Ave Christe, immolate

Prima pars

Ave Christe, immolate
in crucis ara
redemptionis hostia:
morte tua nos amara,

fac redemptos luce clara,
tecum frui gloria.

Ave verbum, incarnatum de Maria Virgine,
panis vivus Angelorum

salus et spes infirmorum,

medicina peccatorum.

Salve corpus Jesu Christi,

quod de coelo descendisti,

et populum redemisti,

qui in cruce pependisti.

Jesu bone, fons pietatis,

laus Angelorum, gloria Sanctorum,
spes peccatorum, miserere nobis.

Secunda pars

Salve lux mundi, verbum Patris, hostia vera,
viva caro, Deitas integra, verus homo.

Ave principium nostrae creationis,
ave pretium nostrae redemptionis,
ave viaticum nostrae peregrinationis,
ave solatium nostrae expectationis,
ave salus nostrae salvationis

qui hic immolaris pro nobis et sanctificaris,

juva dies nostros in pace disponi,
et nos electorum tuorum grege numerari.

Vivaldi : Credo, RV 591

1. Credo in unum Deum

Credo in unum Deum,

Patrem omnipotentem,

factorem coeli et terrae,

visibilium omnium et invisibilium.

Et in unum Dominum Jesum Christum,
Filium Dei unigenitum.

Et ex Patre natum ante omnia saecula.
Deum de Deo, lumen de lumine,
Deum verum de Deo vero.

Genitum, non factum,
consubstantialem Patri:

per quem omnia facta sunt.

Qui propter nos homines

et propter nostram salutem

descendit de coelis.

2. Et incarnatus est

Et incarnatus est de Spiritu Sancto
ex Maria Virgine:

Et homo factus est:

3. Crucifixus

Crucifixus etiam pro nobis:
sub Pontio Pilato

passus, et sepultus est.

4. Et resurrexit

Et resurrexit tertia die,

secundum Scripturas.

Et ascendit in coelum:

sedet ad dexteram Patris.

Et iterum venturus est cum gloria,
judicare vivos, et mortuos:

cujus regni non erit finis.

Et in Spiritum Sanctum,

Dominum et vivificantem:

qui ex Patre, Filioque procedit.

Qui cum Patre et Filio simul adoratur,
et conglorificatur:

qui locutus est per Prophetas.

Et unam sanctam catholicam

et apostolicam Ecclesiam.

Confiteor unum baptisma

in remissionem peccatorum.

Et expecto resurrectionem mortuorum.
Et vitam venturi saeculi. Amen.

J. S. Bach : Missa in g BWV235

1. Chor
Kyrie eleison
Christe eleison
Kyrie eleison

2. Chor

Gloria in excelsis Deo.

Et in terra

pax hominibus bonae voluntatis.
Laudamus te,

benedicimus te,

adoramus te,

glorificamus te.

3. Aria

Gratias agimus tibi

propter magnam gloriam tuam.
Domine Deus, Rex coelestis,
Deus Pater omnipotens.

4. Aria

Domine Fili unigenite Jesu Christe,
Domine Deus, Agnus Dei,

Filius Patris.

5. Aria

Qui tollis peccata mundi,
miserere nobis.

Qui tollis peccata mundi,
suscipe deprecationem nostram.
Qui sedes ad dextram Patris,
miserere nobis.

Quoniam tu solus Sanctus,

tu solus Dominus,

tu solus Altissimus, Jesu Christe.

6. Chor

Cum Sancto Spiritu
in gloria Dei Patris.
Amen.

